
Mukundi, Khathu, Sasha na Ndivhaleni ndi 
khonani dza tsini.

I a na kana hu na ḓuvha, lumuya kana 
makole, Swondaha iṅwe na iṅwe vha tamba 
vhoṱhe.

Ndi tshilimo. Hu khou fhisa.

Khonani dza Mukundi dzo swika uri dzi tambe 
ha hawe.

Mukundi na Khathu vha khou bambela. Sasha 
na Ndivhaleni vha khou tamba bola.

Khonani dza tamba dzoṱhe zwavhuḓisa!

Mme a Mukundi vha vha ḓisela aisikhirimu na 
ḽihabu ḽiswa uri vha ḽe.

Mutsho wo fhefha, wa dovha wa vha na 
lumuya.

Khonani dza Khathu dzo swika uri dzi tambe 
ha hawe.

Khathu na Mukundi vha khou swiela maṱari. 
Sasha u khou sukumedza girivhani.

Khonani dza tamba dzoṱhe zwavhuḓisa!

Makhulu wa Khathu vha vha ḓisela mitshelo 
uri vha ḽe.

Ndi vhuria. Hu khou rothola.

Khonani dza Ndivhaleni dzo swika uri dzi 
tambe ha hawe.

Ndivhaleni na Mukundi vha tamba tshese. 
Khathu na Sasha vha tamba mudzumbamo.

Khonani dza tamba dzoṱhe zwavhuḓisa!

Baba wa Ndivhaleni vha vha ḓisela swobo i 
dudelaho na vhurotho uri vha ḽe.

Hu na makole, fhedzi mutsho u khou dudela.

Khonani dza Sasha dzo swika uri vha tambe 
phakhani ya tsini na ha hawe.

Vhana vha khou tamba bola. Ndivhaleni ndi 
ene muhaṱuli.

Vha khou tamba vhoṱhe zwavhuḓisa!

Nga murahu ha tshiswiṱulo, makhadzi wa 
Sasha vha vha ḓisela zwa u nwa na zwa u 
shenga uri vha ḓifheleswe.

I a na kana hu na ḓuvha, lumuya kana 
makole, khonani dzi tamba kha mitsho yoṱhe!

U tamba roṱhe zwi a takadzesa!


